
1․ ՆԱԽԱԲԱՆ

Հարգելի գործընկերներ,

Տեղ համայնքի տեղական սոցիալական ծրագիրը մշակվել է՝ արձանագրելու համայնքի բնակիչների բազմաբնույթ սոցիալական կարիքները, ինչպես նաև ստեղծելու սոցիալական ծառայություններ, որոնք կլինեն հասանելի և մատչելի համայնքի բոլոր բնակավայրերում: Ծրագիրը նպատակ ունի ապահովել բնակիչների սոցիալական պաշտպանվածությունը, ուժեղացնել համայնքի ներուժը և ամրապնդել սոցիալական կայունությունը:

2016 թվականին իրականացված համայնքների խոշորացման արդյունքում Տեղ համայնքն իր կազմում ընդգրկեց 7 բնակավայր՝ ձևավորելով մեծ և բազմաբնույթ համայնք իր յուրահատուկ պահանջներով և մարտահրավերներով: Խոշորացման գործընթացը կարևոր դեր խաղաց համայնքի սոցիալական ծառայությունների ստեղծման, զարգացման և ընդլայնման անհրաժեշտության ձևավորման գործում:

2020 թվականի սեպտեմբերին Ադրբեջանի կողմից սանձազերծած պատերազմի հետևանքով Տեղ համայնքի բոլոր բնակավայրերը դարձան սահմանամերձ, ինչը համայնքի համար ստեղծեց լուրջ անվտանգային և սոցիալ-տնտեսական մարտահրավերներ: Առաջնային դարձան բնակչության անվտանգային հարցերում համընդհանուր պաշտպանվածության անհրաժեշտությունը և կյանքի դժվարին իրավիճակում հայտնված բնակիչներին սոցիալական ծառայությունների մատուցումը։
Բացի այդ, 2020-2023 թթ-ին Լեռնային Ղարաբաղի բնակչության բռնի տեղահանման արդյունքում Տեղ համայնքը ընդունեց բազմաթիվ ընտանիքներ, որոնք կարիք ունեին սոցիալ-հոգեբանական, տնտեսական աջակցության: Համայնքին ինտեգրելու համար կարևոր են սոցիալ-հոգեբանական աջակցության համալիր ծառայությունների մատուցումը, որը միտված կլինի ԼՂ-ից տեղահանված անձանց բնականոն կյանքի վերականգնմանը, տնտեսական կայունության ապահովմանը և համայնքի բնակիչների հետ ինտեգրման գործընթացին: 
Տեղի համայնքապետարանը, օգտագործելով իր սեփական ենթակառուցվածքները և նյութատեխնիկական ռեսուրսները,  ինչպես նաև տեղական հասարակական և միջազգային կազմակերպությունների հետ գործընկերային հարաբերությունները, պատրաստակամ է վստահ քայլերով կյանքի կոչելու տեղական սոցիալական պլանով նախատեսված հավակնոտ ծրագրերը։

Շնորհակալ ենք մեր համայնքի բնակիչներին և բոլոր գործընկերներին շարունակական աջակցության համար և հավատում ենք, որ համատեղ ջանքերով կարող ենք ձևավորել սոցիալապես կայուն, ներդաշնակ և փոխադարձ աջակցության վրա հիմնված համախմբված համայնք, որտեղ յուրաքանչյուր բնակիչ կլինի սոցիալապես պաշտպանված և ինտեգրված:

2․ ԱՄՓՈՓԱԳԻՐ

ՀՀ Սյունիքի մարզի Տեղ համայնքի 2024-2027 թթ․  տեղական /համայնքային/ սոցիալական ծրագրի նպատակն է սահմանել համայնքի զարգացման տեսլականը, նորարար մոտեցումներով և գաղափարներով ընդգծել դրանց հասնելու հստակ մեթոդներն ու ճանապարհները: Համայնքի զարգացման տեսլականի հիմքում  բնակչի   կյանքի որակի բարելավումն է,  անհրաժեշտ պայմանների ստեղծումն ու ապահովումը: Համայնքային խնդիրներին պետք է տրվեն իրատեսական լուծումներ՝ յուրաքանչյուրի համար ստեղծելով հավասար պայմաններ և հնարավորություններ, բարենպաստ և արդար միջավայր:

           
Համայնքի  գերխնդիրն է ունենալ հարուստ ենթակառուցվածքներով,  տնտեսապես ուժեղ և անվտանգ  համայնք՝ նպաստելով  բնաչության բարեկեցության շարունակական ավելացմանը: Համայնքի հնգամյա զարգացման ծրագրի մշակման ընթացքում հաշվի են առնվել առկա ռեսուրսները, հնարավորությունները, զարգացման հեռանկարները, առանձնահատկությունները, հետպատերազմական իրողությունները, մարտահրավերները,  ինչպես նաև պետական քաղաքականությունը: Ծրագրում նախանշված են հստակ գործողություններ, երկարաժամկետ և կարճաժամկետ ծրարգեր, որոնք նպատակաուղղված են համայնքի տնտեսական առաջընթացին, ենթակառուցվածքների զարգացմանը, սոցիալական վիճակի բարելավմանը, համայնքային տարբեր ոլորտների առաջխաղացմանը, մատուցվող ծառայությունների որակի բարելավմանը:

Բոլոր ջանքերը պետք է ուղղվեն համայնքի համաչափ զարգացմանը, բնակավայրերի՝ կայուն և արագ տեմպերով տնտեսական աճի ապահովմանն ուղղված քաղաքականության իրականացմանը: Ծրագրի մշակմանը մասնակցել են համայնքում ակտիվ գործունեություն ծավալող քաղաքացիական հասարակության կառույցների ներկայացուցիչներ, ավագանու անդամներ, համայնքապետարանի աշխատակազմի բոլոր ստորաբաժանումները:

 

 

 

 

 

 

 

3․ ՏԵՂԱԿԱՆ (ՀԱՄԱՅՆՔԱՅԻՆ) ՍՈՑԻԱԼԱԿԱՆ ԾՐԱԳՐԻ ՄՇԱԿՄԱՆ ԵՎ ԸՆԴՈՒՆՄԱՆ ԳՈՐԾԸՆԹԱՑԸ

Տեղ համայնքի տեղական (համայնքային) սոցիալական ծրագիրը մշակվել է համայնքում   ձևավորված Սոցիալական  հանձնաժողովի (ՍՀ)  կողմից՝ հաշվի առնելով համայնքի սոցիալական  խնդիրների առաջնահերթությունները։

Սոցիալական խնդիրների առաջնահերթությունները սահմանելիս՝ ՍՀ-ի անդամները   ուսումնասիրել են  Տեղ համայնքի 2022-2026թթ 5-ամյա զարգացման ծրագիրը,  «Գործընկերություն հանուն Սյունիքի․ բարելավված համայնքային սոցիալական ծառայություններ» ծրագրի շրջանակում Վիննեթ Գորիս հիմնադրամի կողմից  Սյունիքի մարզի համայնքներում իրականացված սոցիալական ծառայությունների իրավիճակային հետազատության արդյունքները, ինչպես նաև տեղական  ՀԿ-ների կողմից իրականացվող սոցիալական ծրագրերի արդյունքում բացահայտված  ամենաթարմ տվյալներն ու  տարբեր շահառու խմբերի առաջնային կարիքները՝ կապված  Տեղ խոշորացված համայնքում սոցիալական ծառայությունների  սակավության և/կամ մատչելիության հետ։

Համայնքի տեղական սոցիալական ծրագիրը   ներկայացվել է Տեղ խոշորացված համայնքի ՏԻՄ, ՔՀԿ, սոցիալական ծառայություններ մատուցող կառույցների ներկայացուցիչներին, համայնքի բնակիչներին՝ հանրային քննարկման միջոցով։

Հանրային քննարկման արդյունքում հավաքագրված առաջարկությունների և/կամ դիտարկումների հիման վրա կատարվել են անհրաժեշտ փոփոխություններ և լարցումներ։

Տեղ համայնքի տեղական սոցիալական ծրագիրը ներկայացվել է Տեղ համայնքի  ավագանու հաստատմանը և  ներառվել համայնքի  2022-2026թթ 5-ամյա զարգացման պլանի մեջ։
 

4․ ՀԱՄԱՅՆՔԻ ԸՆԴՀԱՆՈՒՐ ՆԿԱՐԱԳԻՐԸ
 Տեղ խոշորացված համայնքը ձևավորվել է 2016թ-ի սեպտեմբերին: Համայնքի մեջ ընդգրկված են 7 գյուղական բնակավայրեր՝ Տեղ, Կոռնիձոր, Քարաշեն, Վաղատուր, Խնածախ, Խոզնավար, Արավուս։  2019թ տարեկան ամփոփումների արդյունքում Տեղը ճանաչվել է որպես «լավագույն բարեկարգ համայնք»: Համայնքի կենտոնի՝ Տեղի հեռավորությունը մայրաքաղաքից կազմում է 253 կմ, մարզկենտրոնից՝ 85 կմ։ Որոշ բնակավայրեր,մասնավորապես՝ Խոզնավար, Խնածախ, և Վաղատուր բնակավայրերը առանձնանում են Տեղ բնակավայրից և Գորիս համայնքից աշխարհագրական կտրվածությամբ և հեռավորությամբ, այդ թվում՝ դժվարամատչելի լեռնային ճանապարհներով։

Համայնքի մշտական բնակչությունը 2023 թվականի հունվարի 1-ի դրությամբ կազմել է 5442 մարդ: 
Համայնքի ընդհանուր տարեկան բյուջեն 2024թ-ի դրությամբ կազմում է 395,651,302 ՀՀ դրամ, որից սոցիալական պաշտպանության ոլորտին հատկացվում է 4,200,000 ՀՀ դրամ՝ ֆինանսական աջակցության ձևով, ինչպես նաև իրականացվում է բնաիրային աջակցություն բնակիչներին։ Ընդհանուր եկամուտների մեջ համայնքի սեփական եկամուտների բաժինը կազմում է 27,4%, որը հիմնականում ձևավորվում է բնակավայրերի հողային և գույքային հարկերից իսկ 76.6%-ը պետական դոտացիաներ են։ Գյուղատնտեսական ձեռներեցության զարգացման հիմնական դժվարություններից է հանդիսանում ոռոգման ջրի բացակայությունը Տեղ, Խնածախ և Քարաշեն բնակավայրերում։ Վերջին 3-4 տարիներին արոտավայրերի կտրուկ նվազման հետևանքով անսանապահությունը որպես գյուղատնտեսության ճյուղ անկում է ապրել։ Համայնքի զարգացման հիմնական դժվարություններից մեկն է հանդիսանում նաև տրանսպորտային ցանցի բացակայությունը։

Տեղ համայնքի վերաբերյալ մանրամասն տվյալներ և այլ տեղեկատվություն (սոցիալ-տնետեսական, վիճակագրական,բնակլիմայական և այլ) կարող եք գտնել Տեղ համայնքի 2022-2026թթ զարգացման հնգամյա ծրագրում
: 

5․ ՀԱՄԱՅՆՔԻ ՍՈՑԻԱԼ-ԺՈՂՈՎՐԴԱԳՐԱԿԱՆ ՈՐՈՇ ՏՎՅԱԼՆԵՐԸ
	
	Տվյալի տեսակը
	Տվյալը/թիվը
	Տարեթիվը

	1
	Մշտական բնակչության թիվ 
	5522
	2023

	2
	Տնային տնտեսությունների թիվ 
	1330
	2023

	3
	Երեխաների թիվ 
	1300
	2023

	4
	Գործազուրկներ 
	3350,
 որից միայն 55 ՄՍԾում գրանցված
	2023

	5
	Աշխատանք փնտրող անձանց թիվը 
	56 ՄՍԾ
	2023

	6
	Հաշմանդամություն ունեցող անձանց թիվը 
	270
	2023

	7
	Հաշվառված hաշմանդամություն ունեցող երեխաների թիվը 
	10
	2023

	8
	Ընտանիքի անապահովության գնահատման համակարգում 
28.01 միավորից բարձր միավոր ունեցող ընտանիքների թիվը 
	130
	2023

	9
	Բազմազավակ ընտանիքների թիվը 
	151
	2023

	10
	Միայնակ բնակվող տարեցների թիվը 
	69
	2023

	11
	որից՝ անժառանգ տարեցների թիվը/ 
	6
	2023

	12
	Միածնող ընտանիքների թիվը 
	35
	2023

	13
	Զարգացման առանձնհատկություններ ունեցող երեխաների թիվը 
	50
	2023

	14
	Տեղահանված ընտանիքների թիվը 
	178
	2023

	15
	Կրթությունեից դուրս մնացած երեխաների թիվը 
	0
	2023

	16
	Կենսաթոշակառուների թիվը 
	842
	2023


6․ ՀԱՄԱՅՆՔՈՒՄ ԱՌԿԱ ԵՆԹԱԿԱՌՈՒՑՎԱԾՔՆԵՐԸ ԵՎ ԱՅԼ ՏՎՅԱԼՆԵՐ
	Անվանում
	Քանակ
	Նկարագրություն (եթե առկա է)

	ՆՈՒՀ-երի թիվը
	2 
	Համայնքում գործում է 2 ՆՈՒՀ Տեղ և Կոռնիձոր բնակավայրերում, 2 նախակրթարան Քարաշեն և Խոզնավար բնակավայրերում

	ԲԿ-ների թիվը
	- 
	 

	ԱԱՊ և ամբոլատորիա
	5 
	Համայնքում գործում է 4 բուժկետ՝ Խնածախ, 
Խոզնավար, Վաղատուր, Կոռնիձոր և 1 ԱԱՊԿ Տեղ բնակավայրում 
Տեղ բնակավայրում գործում է նաև 2 ատամնաբուժական կենտրոն 

	Մշակույթի/Արվեստի դպրոցների թիվը
	- 
	Տեղ բնակավայրում գործում են դհոլի և պարի խմբակներ  

	Սպորտդպրոցների թիվը
	- 
	Տեղ բնակավայրում գործում է ըմբշամարտի, շախմատի խմբակներ  

	Արտադպրոցական կրթական հաստատությունների թիվը
	- 
	ԳՈՒՄ ՀԿ-ն իրականացնում է դասապատրաստում «Տեղի համայնքային սոցիալական ծառայությունների կենտրոն»ում (ՏՀՍԾԿ) 
Կոռնիտուն ՀԿ-ն իրականացնում է անգլերենի և համակարգչային գրագիտության ուսուցում 

	Սոցիալական ուղղվածությամբ ՀԿ-ների թիվը
	1 
	ԳՈՒՄ ՀԿ-ն ՏՀՍԾԿ-ում մատուցում է ծառայություններ՝  
1․ Երեխաներին և նրանց ընտանիքի անդամներին 
ծառայությունների մատուցում (կյանքի հմտությունների զարգացում, սոցիալական աշխատանք, հոգեբանի ծառայություն, լոգոպեդի ծառայություն, արտթերապիա) 
2․ Տարեց և 18 տարին լրացած հաշմանդամություն ունեցող անձանց խնամքի տրամադրում տնային պայմաններում (կենցաղային սպասարկում, բժշկական օգնություն և սպասարկում, սոցիալհոգեբանական օգնություն) 
3․ Տեղահանված անձանց կարողությունների զարգացմանն ուղղված ծառայություններ (փափուկ հմտությունների զարգացմանն ուղղված դասընթացներ, կարողությունների զարգացմանն ուղղված ծառայություններ, վերամասնագիտացում) 

	Համայնքի բալանսում առկա չօգտագործվող շինությունների թիվը
	1 
	 

	Սոցիալական բնակարանների թիվը
	- 
	 

	Համայնքում ԲՈՒՀ-երի թիվը
	- 
	 

	Այլ
	
	


Այլ տվյալներ
	1. Տրանսպորտային հաղորդակցություն

	Տրանսպորտային կապը մարզկենտրոնի հետ՝ 
	Բացակայում է, իրականացվում է մասնավոր տաքսի ծառայությունների միջոցով 

	Տրանսպորտային կապը մայրաքաղաքի հետ՝ 
	Բացակայում է, իրականացվում է մասնավոր տաքսի ծառայությունների միջոցով 

	Ներհամայնքային տրանսպորտ՝ 
	Երթուղային, օրական 2 անգամ 

	Տրանսպորտային կապը հարևան համայնքի հետ՝
	Երթուղային, օրական 2 անգամ 

	2. Տնտեսական ներուժը 

	Համայնքում սոցիալական պատասխանատվություն ցուցաբերած մասնավոր կազմակերպություններ
	- 

	Համայնքում խոշոր հարկատուների առկայություն՝
	2 

	Այլ
	 

	3. Սոցիալական աջակցության պետական կառույցները համայնքում

	Համայնքում պետական դրամաշնորհով սոցիալական ծառայություններ 
	-

	Համայնքում սոցիալական ծառայություններ մատուցող պետական հաստատություններ 
	-

	Համայնքում ՄՍԾՏԿ-ի առկայությունը
	-

	Համայնքում ՏՄԱԿ-ի առկայությունը
	-

	Այլ
	-

	4. Սոցիալական աջակցության ոլորտի ՔՀԿ-ներ

	Համայնքում սոցիալական ծառայություններ մատուցող ՀԿ-ներ
	ԳՈՒՄ ՀԿ-ն համայնքում ստեղծել է ՏՀՍԾԿ-ը, որտեղ մատուցում է ծառայություններ երեխաներին, տարեց և 18 տարին հաշմանդամություն ունեցող անձանց, ԼՂ-ից տեղահանված անձանց 
Միջազգային Կարմիր խաչը իրականացնում է հոգեբանական աջակցություն

	Համյանքում սոցիալական խմբերի ներկայացուցիչների ոչ ֆորմալ նախաձեռնություն՝ 
	«Սքայ» երիտասարդական ակումբ, տեղի նախաձեռնող երիտասարդական խումբ, որում ներգրավված է 25 երիտասարդ։ Նրանք իրականացնում են համայնքային նախաձեռնություններ 

	Սոցիալական տաբեր խմբերի շահերը պաշտպանող ՔՀԿ-ներ
	ԳՈՒՄ ՀԿ-ն իրականացնում է երեխաների, տարեց և հաշմանդամություն ունեցող անձանց, տեղահանվածների շահերի պաշտպանություն համայնքային, մարզային և ազգային մակարդակներում 

	Միջազգային դոնոր կազմակերպությունների ներկայացուցչություններ
	-

	իրավապաշտպան, տեղեկատվական թեժ-գժեր կամ վստահության հեռախոսահամարներ 
	-

	Համայնքում բարեգործական հիմնադրամներ 
	-

	Այլ
	

	5. ՏԻՄ մարմիններ

	Համայնքի ավագանու կամ ղեկավարի կողմից սոցիալական աջակցության մասին իրականացված որոշումներն և դրանց բովանդակությունը
	Համայնքի սոցիալապես անապահով և կյանքի դժվարին իրավիճակում հայտնված, խոցելի ընտանիքներին սոցիալական ծառայությունների տրամադրման, սոցիալական աջակցության ծառայությունների բարելավման գործընթացն ապահովող մշտական հանձնաժողով։

	Համայնքում սոցիալական ծառայություններ մատուցող համայնքային հաստատություններ
	-

	Այլ
	-


	6. Սոցիալական ծառայությունների էկոհամակարգը համայնքում

	Համայնքում սոցիալական ծառայություններ մատուցող մասնավոր կազմակերպություններ 
	-

	Այլ
	-

	Սոցիալական ծառայությունների նախորդ տարիների փորձառութունը
	-

	Հարևան համայնքների ներուժի նկարագրություն սոցիալական ծառայությունների համատեքսում՝
	Տեղ համայնքի հարևան համայնքը Գորիսն է, որն ունի մեծ փորձառություն հատկապես միջզգային դոնոր կազմակերպությունների և արատակարգ իրավիճակներում սոցիալական ծառայություններ մատուցելու տեսանկյունից, բացի այդ Գորիս համայնքում կա փորձառություն կազմակերպելու սոցիալ-հոգեբանական, սոցիալլ-վերականգնողական, խնամքի և սոցիալական այլ ծառայություններ։


7․ ՍՈՑԻԱԼԱԿԱՆ, ԱՌՈՂՋԱՊԱՀԱԿԱՆ ԵՎ ԿՐԹԱԿԱՆ ՈԼՈՐՏՆԵՐԻ ՄԱՍՆԱԳԻՏԱԿԱՆ ՆԵՐՈՒԺԸ
	Ոլորտը
	Մասնագետներ
	Տվյալներ,
(եթե առկա են)

	Սոցիալական
	Սոցիալական աշխատողներ
Սոցիալական սպասարկման այլ մասնագետներ
	Սոցաշխատող՝3 
Սոցիալական սպասարկող՝ 2

	Բժշկական 
	Վերականգնողաբաններ, Նյարդաբաններ, Հոգեբույժներ, հոգեթերապևտներ, այդ թվում՝ մանկական 
	2 մանկաբույժ 

	Իրավական 
	Փաստաբան, իրավաբաններ, իրավապաշտպան կազմակերպություններ և անհատներ
	Տեղեկատվություն առկա չէ

	Կրթական-մասնագիտական
	Կրթական ծրագրերով զբաղվող, կարիերայի կենտրոնների, մասնագիտական կողմնորոշման և այլ մասնագետներ
	ԳՈՒՄ ՀԿ մասնագետներ՝ գյուղատնտես, բիզնես ոլորտի մասնագետ, 
արհեստագործական ոլորտի մասնագետ, կրթական մասնագետ 

	Հարբժշկական 
	Հոգեբան Կինեզիոլոգ Էրգոթերապիստ, օրթեզիստ, պրոթեզիստ, լոգոպեդ, հատուկ մանկավարժ սուրդոմանկավարժ, տիֆլոմանկավարժ, արտ-թերապիստ, խաղաթերապիստ). Դիաբետի դպրոցի, կրծքով սնուցման դպրոցի, մայրության դպրոցի մասնագետներ, ադապտիվ և բուժական ֆիզկուլտուրայի.
	1 լոգոպեդ, 1 արտթերապիստ, 1 հատուկ մանկավարժ, 2 հոգեբան  


8․ ՀԱՄԱՅՆՔԻ ՍՈՑԻԱԼԱԿԱՆ ԿԱՐԻՔՆԵՐԻ ԳՆԱՀԱՏՈՒՄ
1. Համայնքում հասանելի չեն սոցիալ-հոգեբանական աջակցության, խնամքի և որոշ այլ սոցիալական ծառայություններ։

2. Համայնքում մեծ է նաև միայնակ բնակվող տարեցների ցերեկային և սոցիալական սպասարկման ծառայությունների անհրաժեշտությունները, նաև հաշվի առնելով այն հանգամանքը, որ երիտասարդների մի մասը լքում են համայնքը՝ աշխատանքի բացակայության հետևանքով։
3.  Համայնքում մեծ է զբաղվածության ապահովման խնդիրը։ Գործազրկության հիմնական պատճառներն են աշխատատեղերի սակավությունը, տնտեսության զարգացման ոչ բավարար մակարդակը։ Արոտավայրերի և վարելահողերի կրճատման հետևանքով գյուղատնտեսության անասնապահությունը, անկում է ապրել։
4. Համայնքում աղքատության շեմից ցածր գտնվող և կացարանի, բնաիրային ու կենցաղային օգնության, ինչպես նաև կենսապահովման կայունացման օգնության անհրաժեշտություն ունեցող ընտանիքների թիվը փոքր չէ, և նրանց համար անհրաժեշտ են արդյունավետ սոցիալ-տնտեսական ծրագրերը։

5.  Համայնքում սոցիալական ծառայություններ մատուցող մասնագետների (սոցիալական աշխատողներ, լոգոպեդներ, հատուկ և մանկական հոգեբաններ, էրգոթերապիստներ, արտթերապիստներ, հարբժշկական ոլորտի այլ մասնագետներ, խնամողներ այլն) պակասն ամենուր կա (հիմնականում Գորիսի մասնագիտական ներուժն է այս առումով օգտագործվում)։
6. Աջակցող միջոցների տրամադրման գործընթացը հիմնականում կազմակերպվում է բարեգործական կազմակերպությունների միջոցով, որտեղ սակայն աջակցող միջոցների կարիքների գնահատման գործընթացը պատշաճ չի իրականացվում, քանի որ հիմնականում անձին տրամադրվում է ոչ իր կարիքին համապատասխան աջակցող միջոց, այլ այն միջոցը որը առկա է տվյալ պահին տվյալ բարեգործական կազմակերպության մոտ։
7. Սոցիալական, կրթական, առողջապահական ծառայությունների տրամադրման գործընթացում անհրաժեշտ է հաշվի առնել հատկապես ճանապարհից հեռու բնակավայրերի՝ Խոզնավար, Վաղատուր, Խնածախ գյուղերի խոցելիությունը։ Այս գյուղերի երեխաները հիմնականում դուրս են մնում Տեղ բնակավայրում առկա կրթական որոշ ծառայություններից, որովհետև որոշ դեպքերում այդ ճանապարհը կարող է մինչև մեկ ժամ տևել։
8. Հիմնական խնդիրները, որոնք խորացնում են վերը նշված կարիքները և պետք է ծրագրերը ուղղել այս ուղղությամբ՝
1) Համայնքի բնակիչների մոտ սոցիալական իրավունքների իրազեկման պակաս, ուղղորդման ծառայությունների պակաս

2) Ենթակառուցվածքների սակավությունը

3) Ոչ կանոնավոր ուղևորափոխադրում/տրանսպորտ
9․ SWOT ՎԵՐԼՈՒԾՈՒԹՅՈՒՆ
	S- Ուժեղ կողմեր
	
W- Թույլ կողմեր

	· Տեղի համայնքային սոցիալական ծառայությունների կենտրոն (բարեկարգված շենք, հագեցած գույք և սարքավորումներ, մասնագետներ և փաթեթավորված սոցիալական ծառայություններ)

· Պետության կողմից հավաստագրված երկու ծառայություն՝ երեխաների ցերեկային խնամք, տարեցների և 18 տարին լրացած հաշմանդամություն ունեցող անձանց տնային խնամքի ծառայություն

· Համայնքի ղեկավարին կից սոցիալական հանձնաժողով

· Համայնքի բարեկարգված վարչական շենքերի առկայությունը 

ՏԻՄ աշխատակազմ
	· Սոցիալական ոլորտի նեղ մասնագետների ոչ բավարար քանակ

· Համայնքի ենթակառուցվածքների ոչ բավարար քանակ

· Ներհամայնքային հանրային տրանսպորտային հաղորդակցության բացակայություն 

· Աշխատատեղերի սահմանափակ քանակ

 

	O – Հնարավորություններ
	T- Սպառնալիքներ

	· Համագործակցություն տեղական և միջազգային կառույցների հետ 

· «Գործընկերություն 
հանուն 

· Սյունիքի» ծրագիր 

· ՀՀ-ում իրականցվող սոցիալական ծրագրեր 

· Պետության կողմից հայտարարված սոցիալական ոլորտի դրամաշնորհային հնարավորություներ 

· Սուբվենցիոն ծրագրեր 

Համայնքի բոլոր բնակավայրերի սահմանամերձ լինելը
	· Բնական տարերային աղետների հնարավոր պատճառած վնասները (երկրաշարժ, հեղեղումներ, կարկտահարություն, սողանքների առաջացում), 

· Արտագաղթը, հատկապես երիտասարդների շրջանում 

· Սահմանային միջադեպեր, պատերազմական գործողություններ 

Տնտեսական վիճակի վատթարացում 


10․ ՏԵՍԼԱԿԱՆ ԵՎ ՆՊԱՏԱԿՆԵՐ
Տեղ բազմաբնակավայր համայնքը միտված է իր բնակիչների համար ապահովել սոցիալ-տնտեսական կայուն զարգացում։ Համայնքը տեսլականն է շոշափելի փոփոխությունների հասնել իր բնակչության սոցիալական բարեկեցության բարձրացման և սոցիալական ներառման հարցում։ Նպատակն է ապահովել համայնքի բնակիչներին կարիքահենք, արդյունավետ, անհատականացված սոցիալական ծառայությունների տրամադրումը, համայնքում ունենալ բնակչության տարբեր խմբերի զբաղվածության խթանման և յուրաքանչյուր սոցիալական խմբի կարիքին համապատասխան սոցիալական ծրագրեր։ 

11․ ԱՌԱՋԱՐԿՆԵՐ
1. Համայնքային սոցիալական ծառայությունների կենտրոնի ապահովում համայնքում, որը ենթադրում է՝
1) Երեխաների խնամքը սոցիալական հոգածության ցերեկային կենտրոններում ծառայության տրամադրում։

2) Սահամանամերձ բնակավայրերում բնակվող երեխաներին, այդ թվում նաև նրանց ընտանիքի անդամներին մոբիլ ծառայությունների մատուցում։

3) Տարեց և 18 տարին լրացած հաշմանդամություն ունեցող անձանց խնամքի տրամադրում տնային պայմաններում։

4) Տարեց անձանց սոցիալական հոգածության ցերեկային խնամքի ծառայությունների տրամադրում։

5) Կարողությունների զարգացման և աշխատաշուկայում առաջխաղացման ծառայությունների մատուցում։ 

0. Ժամանակակից գյուղատնտեսության վերաբերյալ համայնքի բնակիչների կարողությունների զարգացում՝ նպաստելով ջերմոցային, ֆերմերային տնտեսությունների, ժամանակակից դաշտավարության, ինտենսիվ այգիների, խելացի անասնագոմերի ստեղծմանն ու զարգացմանը։ 

1. Բռնի տեղահանված անձանց սոցիալական և տնտեսական ինտեգրում համայնքում՝ շեշտադրելով ֆինանսատնտեսական գրագիտությունը, ծնողավարումը, կենցաղավարման և այլ սոցիալական հմտությունների զարգացումը։  

2. Տարեցներին ուղղված ցերեկային կենտրոնի ծառայությունների ստեղծում 

3. Սոցիալական ծառայություններ մատուցող մասնագետների մասնագիտական կարողությունների շարունակական զարգացում։ Տարեցների, հաշմանդամություն ունեցող երեխաների և նրանց ընտանիքների անդամների հետ աշխատող նեղ մասնագետների պատրաստում (հոգեբան, լոգոպեդ, հատուկ մանկավարժ, արտթերապիստ և այլ մասնագետներ)։
4. Ըստ գնահատված կարիքների՝ համայնքի բնակիչների մոտ ֆինանսատնտեսական գրագիտության, ծնողավարման, կենցաղավարման և այլ սոցիալական հմտությունների զարգացման դասընթացների կազմակերպում։

5. Համայնքում սոցիալական ծառայություններ մատուցող մասնագետների ներուժի գնահատում՝ նախնական ռեեստրիի ստեղծման միջոցով և նրանց համար մասնագիտական վերապատրաստումների իրականացում՝ հատկապես Վաղատուր, Խնածախ և Խոզնավար բնակավարերի համար։

6. Հոգեսոցիալական աջակցության ծառայությունների ընդլայման խթանում համայնքո

7. Պետական հավաստագրերի միջոցով աջակցող միջոցների տրամադրման գործընթացի հասանելիություն ապահովում Տեղ խոշորացված համայնքի սոցիալական տարբեր կարգավիճակ ունեցող անձանց համար, այդ թվում՝ դրանց վերանորոգման ծառայությունների հասանելիությունը համայնքում։
8. Սոցիալական ոլորտի պետական դրամաշորհային մրցույթների մասնակցության միջոցով ծառայությունների հասանելիության ապահովում Տեղ խոշորացված համայնքի սոցիալական տարբեր կարգավիճակ ունեցող անձանց համար։  

9. Համայնքի բյուջեում սոցիալական պաշտպանության ոլորտում ավելացնել հատկացվող միջոցները։

12․ ՀՍԾ ՏՐԱՄԱԲԱՆԱԿԱՆ ՀԵՆՔԸ
	հ/ հ 
	Խնդիրները 
	Միջանկյալ արդյունքները 
	Անհրաժեշտ գործողությունները 
	Պահանջվող
ռեսուրսները

	1․
	Բավարար չեն սոցիալ-հոգեբանական, ոչ ֆորմալ կրթական ծառայությունները կյանքի դժվարին իրավիճակում հայտնված, հաշմանդամություն և հատուկ կարիքներ ունեցող երեխաների համար
	Իրականացվում է՝
· երեխաների սոցիալ-հոգեբանական աջակցություն,  

· խոսքային խնդիրների հաղթահարում, 

· մասնագիտական կողմնորոշում,

· արտթերապիա,

· անձի զարգացում,

· սոցիալական աշխատանք ընտանիքի հետ 
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում

· ծառայությունների մոնիթորինգի մեխանիզմների մշակում, հաստատում,

· կատարողականի ընդունում, հաստատում,

· համայնքի տարեկան բյուջեում համաներդրման հատկացում
	Համապատ ասխան որակավորում ունեցող 
մասնագետ
ներ, 
նյութատեխ նիկական բազա, տարածք

	2․
	Համայնքի 18 տարին լրացած հաշմանդամություն ունեցող անձանց չեն տրամադրվում համապարփակ տնային խնամք, բժշկական օգնություն, առողջության հսկողություն և պահպանում, սոցիալ-հոգեբանական աջակցություն ծառայությունները
	Տրամադրվում է՝
· կենցաղային սպասարկում,

· բժշկական օգնություն և սպասարկում,

· սոցիալ-հոգեբանական օգնություն,

· խորհրդատվական օգնություն
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում

· ծառայությունների մոնիթորինգի մեխանիզմների մշակում, հաստատում,

· կատարողականի ընդունում, հաստատում,

· համայնքի տարեկան բյուջեում համաներդրման հատկացում
	Համապատ ասխան որակավորում ունեցող 
մասնագետ
ներ, 
նյութատեխ նիկական բազա 

	3
	Բավարար չեն համայնքի 
տարեցներ համար  համապարփակ տնային խնամք, բժշկական օգնություն, առողջության հսկողություն և պահպանում, սոցիալ-հոգեբանական աջակցություն ծառայությունները
	Տրամադրվում է՝
· կենցաղային սպասարկում,

· բժշկական օգնություն և սպասարկում,

· սոցիալ-հոգեբանական օգնություն,

խորհրդատվական օգնություն 
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում

· ծառայությունների մոնիթորինգի մեխանիզմների մշակում, հաստատում,

· կատարողականի ընդունում, հաստատում,

համայնքի տարեկան բյուջեում համաներդրման հատկացում
	Համապատ ասխան որակավորում ունեցող 
մասնագետ
ներ, 
նյութատեխ նիկական բազա 

	4․
	Ցածր է համայնքում բնակիչների զբաղվածությունը, աշխատատեղերիքանակը, փոքր և միջին ձեռնարկատիրությամբ զբաղվելու հնարավորությունները 
	Տրամադրվում են անհատական, խմբային խորհրդատվություններ, դասընթացներ
· Վերամասնագիտացում՝ շեշտադրելով ժամանակակից գյուղատնտեսությունը

· Զբաղվածության և ձեռնարկատիրական ծրագրերի մշակում՝ աշխատելով շահագրգիռ կողմերի և դոնոր համայնքի հետ
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում

· ծառայությունների մոնիթորինգի մեխանիզմների մշակում, հաստատում,

· կատարողականի ընդունում, հաստատում,

· համայնքի տարեկան բյուջեում համաներդրման հատկացում
	Համապատ ասխան որակավորում ունեցող 
մասնագետ
ներ, 
նյութատեխ նիկական բազա 

	5․
	Համայնքի 
տարեցները 
ունեն 
խմանքի, ժամանցի կազմակերպման, 
հասարակության ներառման, 
ծառայությունների 
հասանելիության կարիք 
	· տարեցները ստանում են անհրաժեշտ սոցիալական, հոգեբանական ծառայություններ

· նրանց ակտիվ ժամանացն ապահովված է,

· մասնակցում և կազմակերպում են մշակութային միջոցառումներ 

	· Ծառայության պատվիրակման համար մրցույթի տեխնիկական առաջադրանքի մշակում, հաստատում, 

· մրցույթի հայտարարում,

· արդյունքների ամփոփում,

· մրցույթի արդյունքում հաղթող ճանաչված կազմակերպության հետ պայմանագրի ստորագրում,

· ծառայությունների մոնիթորինգի մեխանիզմների մշակում, հաստատում,

· կատարողականի ընդունում, հաստատում։
	Համապատ ասխան որակավորում ունեցող 
մասնագետ
ներ, 
նյութատեխ նիկական բազա 


13․ ԾՐԱԳՐԻ ԱՆՁՆԱԳՐԵՐ
1.1 Ծրագիր 1 (անձնագիր)
	Անվանումը  «Երեխաների խնամքի ցերեկային ծառայությունների տրամադրում»  
 

	Պարտադիր խնդիր, որի լուծմանն է միտված ծրագիրը 
	Բնակչության սոցիալական պաշտպանություն 

	Ծրագրի անմիջական նպատակը 
	Նպաստել Տեղ համայնքում կյանքի դժվարին իրավիճակում հայտնված մինչև 18 տարեկան երեխաների (այդ թվում Արցախից բռնի տեղահանված երեխաներ) ընտանիքում ապրելու և նրանց սոցիալական ներառման ապահովմանը՝ երեխայի (ընտանիքի) կյանքի դժվարին իրավիճակը կանխարգելելու կամ հաղթահարելու նպատակով գնահատված սոցիալական կարիքների հիման վրա համարժեք ծառայությունների տրամադրումը: 

	 
	Ծառայությունից օգտվող շահառուների թիվ՝ ըստ տարեթվերի   
	Ելակետ
ային արժեք 
	Թիրախային արժեքներ 

	
	
	2024 
	2025 
	2026 
	2027  

	
	
	170
	180
	190
	200 

	Ծրագրի հիմնական արդյունքները 
Ծրագրի միջանկյալ արդյունքները
 
	1. Ծառայության պատվիրակման համար ԳՈՒՄ ՀԿ-ի հետ հուշագիրը ստորագրված է, ծառայությունների մոնիթորինգի մեխանիզմները, համապատասխան ընթացակարգերը և ձևաթղթերը մշակված են, հաստատված,
2. կատարողականի ընդունման, հաստատման ընթացակարգերը սահմանված են,
3. համայնքի տարեկան բյուջեում համաներդրումը հատկացված է:

	
	Համայնքի բյուջեից համաֆինանսավորման տոկոս 
	Ելակետ
ային արժեք
	Թիրախային արժեքներ 

	
	
	2024 
	2025 
	2026 
	2027 

	
	
	0
	10%
	10%
	15%

	
	1. Ծառայությունների տրամադրման մեթոդաբանությունը մշակված է և հաստատված,
2. ծառայությունների տրամադրման համար անհրաժեշտ ձևաթղթերը մշակված են և հաստատված:

	
	Մշակված ընթակարգերի և ձևաթղթերի քանակ
	Ելակետ
ային արժեք 
	Թիրախային արժեքներ 
 

	
	
	2024 
	2025 
	2026 
	2027

	
	
	0
	4
	4 
	5

	Ծրագրի հիմնական գործողությունները 
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում
· Ծառայությունների մոնիթորինգի մեխանիզմների մշակում, հաստատում,
· Կատարողականի ընդունում, հաստատում,
· Համայնքի տարեկան բյուջեում համաներդրման հատկացում

	Ծրագրի բյուջեն 
	22 080 000 ՀՀ դրամ 

	Ծրագրի իրականացման համար անհրաժեշտ այլ ռեսուրսներ
	Մարդկային և նյութական 
· մարդկային՝ սոցիալական աշխատող, հոգեբան, արտթերապիստ, հատուկ մանկավարժ, լոգոպեդ, խմբավար 
· նյութական՝ փոխադրամիջոց, հարմարեցված սենյակներ և գույք, ժամանցն ապահովող գործիքակազմ, աջակցող միջոցներ 

	Ծրագրի հիմնական ռիսկերը
	Համաճարակ․ Ծրագրի ողջ ընթացքում կիրականացվեն հակահամաճարակայի միջոցառումներ, բոլոր հանդիպումների, այցերի, դասընթացների, պարապմունքների ընթացքում կօգտագործվեն ախտահանիչ միջոցներ: Աշխատտանքային միջավայրը կախտահանվի  համապատասխան նյութերով:
Սահմանային անվտանգային հարցեր․ Կենտրոնի կողմից շահառու երեխաների և նրանց ծնողների համար կիրականացվեն Արտակարգ իրավիճակներում արագ կողմնորոշվելու, տարհանման Աղետների, ռիսկերի նվազեցման, քաղաքացիական պաշտպանության, առաջին օգնության ցուցաբերմանն ուղղված դասընթացներ, սեմինարներ:

	Ծրագրի հիմնական շահառուները 
	ՀՀ Սյունիքի մարզի Տեղ համայնքի 5-18 տարեկան արցախցի և տեղացի երեխաներ և նրանց ընտանիքներ

	Ծրագրի սկիզբ և ավարտ 
	01.02.2025թ-01.02.2028թ 

	Ծրագրի համառոտ նկարագրությունը 
	Տեղ համայնքում բավարար չեն սոցիալ-հոգեբանական, կյանքի հիմնական հմտությունների զարգացման, ոչ ֆորմալ կրթական ծառայությունները կյանքի դժվարին իրավիճակում հայտնված, հաշմանդամություն և հատուկ կարիքներ ունեցող երեխաների համար:

Ծրագրի շրջանակներում կյանքի դժվարին իրավիճակում հայտնված Տեղ համայնքի բնակավայրերում բնակվող 170-200 երեխաներին կտրամադրվեն սոցիալ-հոգեբանական ծառայություններ, կիրականացվեն նրանց կյանքի հիմնական հմտությունների զարգացման,  խոսքային խնդիրների հաղթահարմանն ուղղված աշխատանքներ, ինչպես նաև կկատարվեն մասնագիտական կողմնորոշում, արտթերապիա, անձի զարգացում, սոցիալական աշխատանք ընտանիքի հետ ենթադրող միջոցառումներ՝ շահագրգիռ  կողմերի, համապատասխան մասնագետների ներգրավմամբ,  կյանքի դժվարին իրավիճակում հայտնված երեխաների իրավունքների, այդ թվում՝ ընտանիքում ապրելու իրավունքի իրացման համար նպաստավոր պայմանների ստեղծման նպատակով։ 


1.1.1 Ֆինանսավորման սխեմա՝ Ծրագիր 1 
	Միջոցառումներ
	Գնահատված ծախսեր
	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Ծառայությունների փաթեթի մշակում, շահառուների կարիքի գնահատում
	2 000 000 
	
	
	2 000 000
	
	 
	 

	Տարածքի վարձակալություն, կոմունալ ծախսեր
	1 000 000
	1 000 000
	
	
	
	
	

	Ծառայությունների մատուցում
	19 080 000
	
	
	
	19 080 000
	
	


1.1.2 Մոնիթորինգի պլան՝ Ծրագիր 1 
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

	
	
	
	
	

	
	
	
	
	

	
	
	
	
	


1.2 Ծրագիր 2 (անձնագիր)
	Անվանում «18 տարին լրացած հաշմանդամություն ունեցող անձանց խնամքի տրամադրում տնային պայմաններում» 

	Պարտադիր խնդիր, որի լուծմանն է միտված ծրագիրը 
	Բնակչության սոցիալական պաշտպանություն 

	Ծրագրի անմիջական նպատակը 
	Նպաստել Տեղ համայնքի կյանքի դժվարին իրավիճակում հայտնված 18 տարին լրացած հաշմանդամություն ունեցող անձանց սոցիալական պաշտպանությանը՝ ներդնելով կարիքահեն սոցիալական ծառայություններ՝ շեշտադրելով ներառականությունը և ծառայությունների հասանելիությունը։

	
	Ծառայությունից օգտվող շահառուների թիվ՝ ըստ տարեթվերի   
	Ելակետ
ային արժեք 
	Թիրախային արժեքներ 

	
	
	2024 
	2025 
	2024 
	2025 

	
	
	0
	15
	0
	15

	 Ծրագրի վերջնական արդյունքները
	 1. Ծառայության պատվիրակման համար ԳՈՒՄ ՀԿ-ի հետ հուշագիրը ստորագրված է,
ծառայությունների մոնիթորինգի մեխանիզմները, համապատասխան ընթացակարգերը և ձևաթղթերը մշակված են, հաստատված,
2. կատարողականի ընդունման, հաստատման ընթացակարգերը սահմանված են,
3. համայնքի տարեկան բյուջեում համաներդրումը հատկացված է:

	
	Համայնքի բյուջեից համաֆինանսավորման տոկոս
	Ելակետ
ային արժեք 
	Թիրախային արժեքներ 

	
	
	2024 
	2025 
	2026 
	2027 

	
	
	0
	10%
	10%
	15%

	Ծրագրի միջանկյալ 
արդյունքները 
 
	1. Ծառայությունների տրամադրման մեթոդաբանությունը մշակված է և հաստատված,
2. ծառայությունների տրամադրման համար անհրաժեշտ ձևաթղթերը մշակված են և հաստատված:

	
	Մշակված ընթակարգերի և ձևաթղթերի քանակ
 
	Ելակետային արժեք
     
	Թիրախային արժեքներ 
 

	
	
	2024 
	2025 
	2026 
	2027

	
	
	 0
	4
	5
	5

	Ծրագրի հիմնական գործողությունները 
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում
· ծառայությունների մոնիթորինգի մեխանիզմների մշակում, հաստատում,
· կատարողականի ընդունում, հաստատում,
· համայնքի տարեկան բյուջեում համաներդրման հատկացում

	Ծրագրի բյուջեն 
	16 800 000 ՀՀ դրամ

	Ծրագրի իրականացման համար անհրաժեշտ այլ ռեսուրսներ
	Մարդկային և նյութական 
· մարդկային՝ սոցիալական աշխատող, սոցիալական սպասարկող, միջին բուժաշխատող, հոգեբան, վարորդ 
· նյութական՝ փոխադրամիջոց, աջակցող միջոցներ 

	Ծրագրի հիմնական ռիսկերը
	Համաճարակ․ Ծրագրի ողջ ընթացքում կիրականացվեն հակահամաճարակային  միջոցառումներ, բոլոր հանդիպումների, այցերի ընթացքում  կօգտագործվեն ախտահանիչ միջոցներ: Աշխատանքային միջավայրը կախտահանվի  համապատասխան նյութերով։

	Ծրագրի հիմնական շահառուները 
	Համայնքում բնակվող, 18 տարին լրացած հաշմանդամություն ունեցող անձինք

	Ծրագրի սկիզբ և ավարտ 
	1.01.02.2025թ․-01.02.2028թ․ 

	Ծրագրի համառոտ նկարագրությունը 
	Համայնքում բնակվում է  հաշմանդամություն ունեցող  229 անձ, որոնցից 12-ը` ԼՂ-ից տեղահանված, 9-ը՝ երեխա, 63-ը՝ տարեց, ովքեր ունեն ինքնախնամքի կամ ինքնասպասարկման դժվարություններ։ Նրանց կյանքի որակը բարելավելու համար անհրաժեշտ է համապարփակ տնային խնամք, բժշկական օգնություն, ինչպես նաև սոցիալ-հոգեբանական աջակցություն:

Համապարփակ աջակցությունը կբավարարի նրանց անմիջական և երկարաժամկետ կարիքները, ներառյալ որակյալ սոցիալական ծառայությունների հասանելիության ապահովումը:

Սույն ծրագրով նախատեսվում է ընդլայնել և զարգացնել ՀՀ Սյունիքի մարզի Տեղ համայնքում ստեղծված Համայնքային սոցիալական ծառայությունների կենտրոնի կողմից շահառու խմբերին տրամադրվող սոցիալական ծառայությունները։
Տնային պայմաններում՝ համաձայն գնահատված սոցիալական կարիքի և առողջական վիճակի, շահառուներին կտրամադրվեն հետևյալ սոցիալական ծառայությունները ՝
1.
կենցաղային սպասարկում,
2.
բժշկական օգնություն և սպասարկում,
3.
սոցիալ-հոգեբանական օգնություն,
4.
խորհրդատվական օգնություն։
· Խորհրդատվական օգնություն շահառուին՝ ուղղված հոգեկան առողջության վերականգնմանը, և իր ընտանիքին` հոգեկան առողջության կամ մտավոր խնդիրներ ունեցող անձանց առանձնահատկությունների, իր հետ շփվելու ու հաղորդակցվելու հմտությունների, սոցիալական իրավունքների վերաբերյալ.
· Աջակցող միջոցներով ապահովելու գործընթացի կազմակերպում, անկախ կյանքի հմտությունների ձևավորում (ինքնասպասարկման, կենցաղավարման, տեղաշարժման, հաղորդակցման, ուսումնառության, միջանձնային և սոցիալական հարաբերություններ ստեղծելու հմտություններ)։Պլանավորում ենք տարեցների ցերեկային խնամքի կենտրոն, որի իրականացումը կպատվիրակվի Տեղ գյուղում գործող «Համայնքահեն սոցիալական ծառայությունների կենտրոն»ին:Ծրագրի շրջանակում շահառուների համար կիրականացվեն ցերեկային զբաղվածության գործողություններ, կյանքի որակի բարելավում, սոցիալ-հոգեբանական աջակցություն, սննդապահովում, խնամքի ծառայություն: 


13.2.2. Ֆինանսավորման սխեմա` Ծրագիր 2
	Միջոցառումներ
	Գնահատված ծախսեր
	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Ծառայությունների փաթեթի մշակում, շահառուների կարիքի գնահատում
	2 000 000 
	 
	 
	 2 000 000
	 
	 
	 

	Ծառայությունների մատուցում
	14 800 000
	800 000
	
	
	14 000 000
	
	


13.2.3. Մոնիթորինգի պլան` Ծրագիր 2
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

	
	
	
	
	

	
	
	
	
	

	
	
	
	
	


1.3 Ծրագիր 3 (անձնագիր)
	Անվանում «Տարեց անձանց խնամքի տրամադրում տնային պայմաններում» 

	Պարտադիր խնդիր, որի լուծմանն է միտված ծրագիրը 
	Բնակչության սոցիալական պաշտպանություն 

	Ծրագրի անմիջական նպատակը 
	Նպաստել Տեղ համայնքի կյանքի դժվարին իրավիճակում տարեց անձանց սոցիալական պաշտպանությանը՝ ներդնելով կարիքահեն սոցիալական ծառայություններ՝ շեշտադրելով ներառականությունը և ծառայությունների հասանելիությունը։

	
	Ծառայությունից օգտվող շահառուների թիվ՝ ըստ տարեթվերի   

Ելակետ

ային արժեք 
	Ելակետ
ային արժեք 
	Թիրախային արժեքներ 

	
	
	2024 
	2025 
	2026 
	2027

	
	
	35
	45
	55
	65

	 Ծրագրի վերջնական արդյունքները
	1. Ծառայության պատվիրակման համար ԳՈՒՄ ՀԿ-ի հետ հուշագիրը ստորագրված է,
ծառայությունների մոնիթորինգի մեխանիզմները, համապատասխան ընթացակարգերը և ձևաթղթերը մշակված են, հաստատված,
2. կատարողականի ընդունման, հաստատման ընթացակարգերը սահմանված են,
3. համայնքի տարեկան բյուջեում համաներդրումը հատկացված է:

	
	Համայնքի բյուջեից համաֆինանսավորման տոկոս
	Ելակետ
ային արժեք 
	Թիրախային արժեքներ 

	
	
	2024 
	2025 
	2026 
	2027

	
	
	0
	10%
	10%
	15%

	Ծրագրի միջանկյալ 
արդյունքները 
 
	1. Ծառայությունների տրամադրման մեթոդաբանությունը մշակված է և հաստատված,
2. Ծառայությունների տրամադրման համար անհրաժեշտ ձևաթղթերը մշակված են և հաստատված

	
	      Մշակված ընթակարգերի և ձևաթղթերի քանակ
	Ելակետային 
արժեք 
	Թիրախային արժեքներ 

	
	
	2024 
	2025 
	2026 
	2027 

	
	
	0
	4
	5
	5

	Ծրագրի հիմնական գործողությունները 
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում
· Ծառայությունների մոնիթորինգի մեխանիզմների մշակում, հաստատում,
· Կատարողականի ընդունում, հաստատում,
· Համայնքի տարեկան բյուջեում համաներդրման հատկացում

	Ծրագրի բյուջեն 
	20 940 000 ՀՀ դրամ 

	Ծրագրի իրականացման համար անհրաժեշտ այլ ռեսուրսներ
	Մարդկային և նյութական 
· Մարդկային՝սոցիալական աշխատող, սոցիալական սպասարկող, միջին բուժաշխատող, հոգեբան, վարորդ 
· Նյութական՝ փոխադրամիջոց, աջակցող միջոցներ 

	Ծրագրի հիմնական ռիսկերը
	Համաճարակ․ Ծրագրի ողջ ընթացքում կիրականացվեն հակահամաճարակային  միջոցառումներ, բոլոր հանդիպումների, այցերի ընթացքում  կօգտագործվեն ախտահանիչ միջոցներ: Աշխատանքային միջավայրը կախտահանվի  համապատասխան նյութերով:

	Ծրագրի հիմնական շահառուները 
	Համայնքում բնակվող կյանքի դժվարին իրավիճակում հայտնված տարեց անձինք

	Ծրագրի սկիզբ և ավարտ 
	01.02.2025թ-01.02.2028թ․

	Ծրագրի համառոտ նկարագրությունը 
	Համայնքում բնակվում է 798 տարեց, նրանցից 69-ը միայնակ են։ Համայնքի տարեցները ունեն խմանքի, ժամանցի կազմակերպման, հասարակության ներառման ծառայությունների հասանելիության կարիք։

Սույն ծրագրով նախատեսվում է ընդլայնել և զարգացնել ՀՀ Սյունիքի մարզի Տեղ համայնքում ստեղծված Համայնքային սոցիալական ծառայությունների կենտրոնի կողմից շահառու խմբերին տրամադրվող սոցիալական ծառայությունները։
Տնային պայմաններում՝ համաձայն գնահատված սոցիալական կարիքի և առողջական վիճակի, շահառուներին կտրամադրվեն հետևյալ սոցիալական ծառայությունները ՝
1.
կենցաղային սպասարկում,
2.
բժշկական օգնություն և սպասարկում,
3.
սոցիալ-հոգեբանական օգնություն,
4.
խորհրդատվական օգնություն։
· Խորհրդատվական օգնություն շահառուին՝ ուղղված հոգեկան առողջության վերականգնմանը, և իր ընտանիքին` հոգեկան առողջության կամ մտավոր խնդիրներ ունեցող անձանց առանձնահատկությունների, իր հետ շփվելու ու հաղորդակցվելու հմտությունների, սոցիալական իրավունքների վերաբերյալ.
· Աջակցող միջոցներով ապահովելու գործընթացի կազմակերպում, անկախ կյանքի հմտությունների ձևավորում (ինքնասպասարկման, կենցաղավարման, տեղաշարժման, հաղորդակցման, ուսումնառության, միջանձնային և սոցիալական հարաբերություններ ստեղծելու հմտություններ)։Պլանավորում ենք տարեցների տնային խնամքի ծառայություններ, որոնց տրամադրումը կպատվիրակվի Տեղ գյուղում գործող «Համայնքահեն սոցիալական ծառայությունների կենտրոն»ին:Ծրագրի շրջանակում շահառուների համար կիրականացվեն տնային խնամք, կյանքի որակի բարելավում, սոցիալ-հոգեբանական աջակցություն, սննդապահովում: 


1.3.1 Ֆինանսավորման սխեմա` Ծրագիր 3
	Միջոցառումներ

	Գնահատված ծախսեր

	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Ծառայությունների փաթեթի մշակում, շահառուների կարիքի գնահատում
	 2 000 000
	 
	 
	 2 000 000
	 
	 
	 

	Ծառայությունների մատուցում
	18 940 000
	1 940 000
	
	
	17 000 000
	
	


1.3.2 Մոնիթորինգի պլան` Ծրագիր 3
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

	
	
	
	
	

	
	
	
	
	

	
	
	
	
	


1.4 Ծրագիր 4 (անձնագիր)
	Անվանումը՝ Զբաղվածության խթանում Տեղ համայնքում

	Պարտադիր խնդիր, որի լուծմանն է միտված ծրագիրը 
	Բնակչության սոցիալական պաշտպանություն 

	Ծրագրի անմիջական նպատակը 
	Նպաստել Տեղ համայնքի կյանքի դժվարին իրավիճակում հայտնված 18 տարին լրացած անձանց զբաղվածության ապահովմանը՝ ներդնելով կարիքահեն սոցիալական ծառայություններ՝ շեշտադրելով ներառականությունը և ծառայությունների հասանելիությունը։

	
	Ծառայությունից օգտվող շահառուների թիվ՝ ըստ տարեթվերի   
	Ելակետ
ային արժեք 
	Թիրախային արժեքներ 

	
	
	2024 
	2025 
	2024 
	2025 

	
	
	85
	95
	85
	95

	 Ծրագրի վերջնական արդյունքները
	1. Ծառայության պատվիրակման համար ԳՈՒՄ ՀԿ-ի հետ հուշագիրը ստորագրված է,
ծառայությունների մոնիթորինգի մեխանիզմները, համապատասխան ընթացակարգերը և ձևաթղթերը մշակված են, հաստատված,
2. կատարողականի ընդունման, հաստատման ընթացակարգերը սահմանված են,
3. համայնքի տարեկան բյուջեում համաներդրումը հատկացված է:


	
	Համայնքի բյուջեից համաֆինանսավորման տոկոս
	Ելակետ
ային արժեք 
	Թիրախային արժեքներ 

	
	
	2024 
	2025 
	2026 
	2027 

	
	
	0
	10%
	10%
	15%

	Ծրագրի միջանկյալ 
արդյունքները 

	1.   Ծառայությունների տրամադրման մեթոդաբանությունը մշակված է և հաստատված,
2. ծառայությունների տրամադրման համար անհրաժեշտ ձևաթղթերը մշակված են և հաստատված:

	
	Մշակված ընթակարգերի և ձևաթղթերի քանակ
	Ելակետային 
արժեք 
	Թիրախային արժեքներ 

	
	
	2024 
	2025 
	2026 
	2024 

	
	
	0
	4
	4
	5

	Ծրագրի հիմնական գործողությունները 
	· Ծառայության պատվիրակման համար ԳՈՒՄ ՀԿ-ի հետ հուշագրի կնքում
· ծառայությունների մոնիթորինգի մեխանիզմների մշակում, հաստատում,
· կատարողականի ընդունում, հաստատում,
· համայնքի տարեկան բյուջեում համաներդրման հատկացում

	Ծրագրի բյուջեն 
	18 760 000 ՀՀ դրամ 

	Ծրագրի իրականացման համար անհրաժեշտ այլ ռեսուրսներ
	Մարդկային և նյութական 
· մարդկային՝սոցիալական աշխատող, հոգեբան, գյուղատնտես փորձագետ, բիզնես փորձագետ, վարորդ 
· նյութական՝ փոխադրամիջոց, հարմարեցված սենյակներ և գույք, աջակցող միջոցներ 

	Ծրագրի հիմնական ռիսկերը
	Համաճարակ․ Ծրագրի ողջ ընթացքում կիրականացվեն հակահամաճարակային  միջոցառումներ, բոլոր հանդիպումների, այցերի, դասընթացների, պարապմունքների ընթացքում  կօգտագործվեն ախտահանիչ միջոցներ: Աշխատտանքային միջավայրը կախտահանվի  համապատասխան նյութերով:
Սահմանային անվտանգային հարցեր․ Կենտրոնի կողմից շահառուների համար կիրականացվեն Արտակարգ իրավիճակներում արագ կողմնորոշվելու, տարհանման Աղետների, ռիսկերի նվազեցման, քաղաքացիական պաշտպանության, առաջին օգնության ցուցաբերմանն ուղղված դասընթացներ, սեմինարներ:

	Ծրագրի հիմնական շահառուները 
	Տեղ համայնքում բնակվող ԼՂ-ից տեղահանված ընտանիքներ (որոնց անդամներից ոչ ոք չի աշխատում), կյանքի դժվարին իրավիճակում հայտնված ընտանքիներ

	Ծրագրի սկիզբ և ավարտ 
	01.02.2025թ-01.02.2028թ 

	Ծրագրի համառոտ նկարագրությունը 
	Համայնքում մեծ է զբաղվածության ապահովման խնդիրը։ Գործազրկության հիմնական պատճառներն են աշխատատեղերի սակավությունը, տնտեսության զարգացման ոչ բավարար մակարդակը։ Համայնքի սոցիալ-տնտեսական վիճակը էլ ավելի սրացավ 2020 այնուհետև 2023թթ-երին։  ԼՂ-ից տեղահանված 180 ընտանիքից 80-ը ունեն զբաղվածության և սոցիալական լուրջ խնդիրներ, նրանք չունեն եկամտի հիմնական աղբյուր։ Համայնքի բնակչության մեծ մասը ինքնազբաղ է, նրանք վարում են փոքր տնտեսություն, որը չի կարելի դիտարկել որպես լիարժեք եկամտի աղբյուր և ընտանիքի կենսապահովման հնարավորություն։

Սույն ծրագրով նախատեսվում է ընդլայնել և զարգացնել ՀՀ Սյունիքի մարզի Տեղ համայնքում ստեղծված Համայնքային սոցիալական ծառայությունների կենտրոնի կողմից շահառու խմբերին տրամադրվող սոցիալական ծառայությունները։
Կենտրոնի կողմից կտրամադրվեն  կարողությունների զրագացմանն ուղղված ծառայություններ՝ դասընթացների և խորհրդատվությունների ձևաչափով՝ ուղղված մասնագիտական կարողությունների բարելավմանը, նոր մասնագիտությունների ուսուցմանը, բիզնես կարողությունների զարգացմանը և աշխատաշուկայում առաջխաղացմանը։ Յուրաքանչյուր տեղահանված անձի համար կմշակվի աշխատաշուկայում կամ բիզնեսում առաջխաղացման անհատական պլան։
Մատուցվող ծառայություններն են՝
· Մասնագիտական կարողութունների, աշխատանքային նախասիրությունների կարիքի գնահատում,
· Վերամասնագիտացում՝ շեշտադրելով ժամանակակից գյուղատնտեսությունը։ 
· Զբաղվածության և ձեռնարկատիրական ծրագրերի մշակում՝ աշխատելով շահագրգիռ կողմերի (համայնքապետարան, Գորիսի ՄՍԾ, ՀՀ Սյունիքի մարզպետարան) և դոնոր համայնքի հետ (ՄԱԿ-ի զարգացման ծրագիր, ՌԶԳ և այլն)։


1.4.1 Ֆինանսավորման սխեմա` Ծրագիր 4
	Միջոցառումներ

	Գնահատված ծախսեր

	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Աշխատավարձ
	2,400,000
	
	
	
	2,400,000
	 
	 

	Ծառայությունների փաթեթի մշակում, շահառուների կարիքի գնահատում
	1,000,000
	
	
	1,000,000
	
	
	

	Տարածքի վարձակալություն, կոմունալ ծախսեր
	500,000
	500,000
	
	
	
	
	

	Ծառայությունների մատուցում
	4,500,000
	
	
	
	4,500,000
	
	

	Գործիքների և սարքավորումների հատկացում
	10,000,000
	
	
	
	10,000,000
	
	

	Այլ ծախսեր
	360,000
	360,000
	
	
	
	
	


1.4.2 Մոնիթորինգի պլան` Ծրագիր 4
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

	
	
	
	
	

	
	
	
	
	

	
	
	
	
	


1.5 Ծրագիր 5 (անձնագիր)
	Անվանումը՝  «Տարեց անձանց սոցիալական հոգածության ցերեկային կենտրոն» 

	Պարտադիր խնդիր, որի լուծմանն է միտված ծրագիրը 
	Բնակչության սոցիալական պաշտպանություն 

	Ծրագրի անմիջական նպատակը
	Նպաստել Տեղ համայնքի տարեցների խնամքի, ժամանցի ապահովմանը և ակտիվ կենսակերպի կազմակերպմանը՝ երաշխավորելով արժանապատիվ և երջանիկ ծերություն։

	
	Ծառայությունից օգտվող շահառուների թիվ՝ ըստ տարեթվերի   
	Ելակետ
ային արժեք 
	Թիրախային արժեքներ 

	
	
	2024 
	2025 
	2024 
	2025 

	
	
	0
	15
	25
	35

	 Ծրագրի վերջնական արդյունքները
	1. Ծառայության պատվիրակման համար մրցույթի տեխնիկական առաջադրանքը մշակված է, հաստատված, 
· մրցույթը հայտարարված է,
· արդյունքներն ամփոփված է,
· մրցույթի արդյունքում հաղթող ճանաչված կազմակերպության հետ պայմանագիրը ստորագրված է,
· ծառայությունների մոնիթորինգի մեխանիզմների մշակված են,
· կատարողականն ընդունված է և հաստատված:

	
	Մրցույթի փաստաթղթերի փաթեթ   
	Ելակետ
ային արժեք 
	Թիրախային արժեքներ 

	
	
	2024 
	2025 
	2026 
	2027

	
	
	0
	1
	1
	1

	Ծրագրի միջանկյալ 
արդյունքները 
	1. Ծառայությունների տրամադրման մեթոդաբանությունը մշակված է և հաստատված,
2. ծառայությունների տրամադրման համար անհրաժեշտ ձևաթղթերը մշակված են և հաստատված:

	
	Մշակված ընթակարգերի և ձևաթղթերի քանակ
	Ելակետային արժեք 
	Թիրախային արժեքներ

	
	
	2024 
	2025 
	2026 
	2027

	
	
	 0
	1
	1
	1

	Ծրագրի հիմնական գործողությունները 
	· Ծառայության պատվիրակման համար մրցույթի տեխնիկական առաջադրանքի մշակում, հաստատում, 
· մրցույթի հայտարարում,
· արդյունքների ամփոփում,
· մրցույթի արդյունքում հաղթող ճանաչված կազմակերպության հետ պայմանագրի ստորագրում,
· ծառայությունների մոնիթորինգի մեխանիզմների մշակում, հաստատում,
· կատարողականի ընդունում, հաստատում։

	Ծրագրի բյուջեն 
	42 120 000 ՀՀ դրամ

	Ծրագրի իրականացման համար անհրաժեշտ այլ ռեսուրսներ
	Մարդկային և նյութական 
· մարդկային՝սոցիալական աշխատող, սոցիալական սպասարկող, միջին բուժաշխատող, խոհարար, լվացարար, վարորդ, մաքրուհի
· նյութական՝ փոխադրամիջոց, հարմարեցված սենյակներ և գույք, ժամանցն ու ինքնազբաղվածությունն ապահովող գործիքակազմ, աջակցող միջոցներ, լվացքի մեքենա 

	Ծրագրի հիմնական ռիսկերը
	Համաճարակ․ Ծրագրի ողջ ընթացքում կիրականացվեն հակահամաճարակային  միջոցառումներ, բոլոր հանդիպումների, այցերի ընթացքում  կօգտագործվեն ախտահանիչ միջոցներ: Աշխատանքային միջավայրը կախտահանվի  համապատասխան նյութերով:

	Ծրագրի հիմնական շահառուները 
	Համայնքում բնակվող կյանքի դժվարին իրավիճակում հայտնված տարեց անձինք

	Ծրագրի սկիզբ և ավարտ 
	01.02.2025թ-01.02.2028թ 

	Ծրագրի համառոտ նկարագրությունը 
	Համայնքում բնակվում է 798 տարեց, նրանցից 69-ը միայնակ են։ Համայնքի տարեցները ունեն խմանքի, ժամանցի կազմակերպման, հասարակության ներառման, ծառայությունների հասանելիության կարիք։  Տարեցները չեն կարողնաում ապահովել իրենց լիարժեք առօրյան։ Հնարավորություն չունեն հանդիպելու իրենց տարիքակիցների հետ, կազմակերպել իրենց ժամանցը։ Չկան պայմաններ նրանց ժամանցը կազմակերպելու համար։
Սույն ծրագրով նախատեսվում է ընդլայնել և զարգացնել ՀՀ Սյունիքի մարզի Տեղ համայնքում ստեղծված Համայնքային սոցիալական ծառայությունների կենտրոնի կողմից շահառու խմբերին տրամադրվող սոցիալական ծառայությունները։
Կենտրոնի համաձայն գնահատված սոցիալական կարիքի և առողջական վիճակի, 25-30 շահառուներին կտրամադրվեն հետևյալ սոցիալական ծառայությունները ՝
1.կենցաղային և տեխնիկական սպասարկում,
2.բժշկական օգնություն և սպասարկում,
3.սոցիալ-հոգեբանական օգնություն,
4.խորհրդատվական օգնություն
5. մշակութային և ժամանցային ծառայություն
Կենտրոնում շահառուները կստանան մեկանգամյա սնունդ։


1.5.1 Ֆինանսավորման սխեմա` Ծրագիր 5
	Միջոցառումներ

	Գնահատված ծախսեր

	Ֆինանսավորման աղբյուր
	Ֆինանսավորման պակաս
	Նշումներ

	
	
	Տեղական բյուջե
	Պետական, ռեգիոնալ բյուջեներ
	Ձեռնարկություններ
	Դոնորներ
	
	

	Ծառայությունների փաթեթի մշակում, շահառուների կարիքի գնահատում
	2 000 000 
	 
	 
	 2 000 000
	 
	 
	 

	Տարածքի վերակառուցում, վերանորոգում
	10 000 000
	4 000 000
	
	
	6 000 000
	
	

	Կահավորում (կահույք, սարքավորումներ)
	5 000 000
	
	
	
	5 000 000
	
	

	Տարածքի վարձակալություն, կոմունալ ծախսեր
	1 000 000
	1 000 000 
	
	
	
	
	

	Ծառայությունների մատուցում
	24 120 000
	
	
	
	24 120 000
	
	


1.5.2 Մոնիթորինգի պլան` Ծրագիր 5
	Գործողություններ / նախագծերի գաղափարներ
	Տևողություն (սկիզբ / ավարտ)
	Ակնկալվող արդյունքներ
կարճաժամեկտ
	Ակնկալվող արդյունքներ
միջնաժամկետ
	Ակնկալվող արդյունքներ
երարաժամկետ

